
Благодаря вступлению Казахстана в ВТО, мы шагнули вперед и открыли 

новые возможности за счет упрощения процедур соответствия продукции 

международным стандартам, получили доступ к современным технологиям, 

усилили приток инвестиций и повысили товарооборот со странами-членами 

ВТО (он составляет 90%) Одним из ключевых моментов соглашений Правил 

ВТО является государственная поддержка товаропроизводителей. При этом 

необходимо отметить, что поддержка товаропроизводителей касается малых 

форм бизнеса, что создает дополнительное преимущество в распределении 

средств в сфере развития малых форм предпринимательства, где усилится и 

ответственность в отношении прав интеллектуальной собственности 

казахстанских производителей и прав потребителей, что весьма актуально для 

франчайзинга.  

Главная задача на сегодняшний день- устранение вышеперечисленных 

проблем. Ликвидировав проблемы в имеющемся законодательстве и 

скорректировав законопроекты и правовые нормы, вполне реально вывести 

бизнес-модель франчайзинга на абсолютно новый уровень. Стимулировав 

отечественных производителей создавать качественный бизнес и расширять 

его, мы сможем добиться здоровой рыночной конкуренции, укрепления 

рыночных отношений, увеличения доли малого бизнеса в ВВП нашей страны; 

обеспечить правильную «самозанятость» населения и выйти с отечественными 

франшизами на мировой уровень 

 Аннотация. В данной статье рассматривается процесс 

совершенствования принятия управленческих решений на основе 

инновационного менеджмента как основы перспективного управления 

деятельностью предприятия. В результате автором была раскрыта 

сущность инновационного менеджмента в управлении и систематизирована 

поэтапность принятия управленческих решений. 

Аңдатпа. Бұл мақалада инновациялық менеджмент негізінде 

басқарушылық шешімдерді қабылдауды жетілдіру процесі кәсіпорын қызметін 

перспективалы басқарудың негізі ретінде қарастырылады. Нәтижесінде 

автор басқарудағы инновациялық менеджменттің мәнін ашып, басқару 

шешімдерін қабылдау кезеңділігін жүйелендірді. 

Abstract. This article discusses the process of improving managerial decision-

making on the basis of innovative management as the basis for the prospective 

management of the enterprise. As a result, the author revealed the essence of 

innovative management in management and systematized the phased adoption of 

managerial decisions. 

 

Ключевые слова: Инновации; Инновационный менеджмент; Управление; 

Управленческое решение; Конкурентоспособность. 

Кілт сөздер: Инновация; Инновациялық менеджмент; Басқару; 

Басқарушылық шешім; Бәсекеге қабілеттілік. 

Key words: Innovation; Innovation management; Management; Management 

decision; Competitiveness. 

 

Қазіргі заманғы басқару жүйесін дамытудың негізгі бағыты 

инновацияларға және оларды енгізу тәсілдеріне қатысты түбегейлі 

өзгерістердің қажеттілігі болып табылады. Жалпы басқару тиімділігін 

арттыруға тікелей әсер ететін персоналды басқару, сондай-ақ басқару 

шешімдерін қабылдаудың жаңа тәсілін қалыптастыру кәсіпорындардың бірінші 

кезектегі міндетіне айналуы тиіс. Өйткені, бизнесте жүзеге асырылатын 

қызметтің тиімділігі көп жағдайда шешімдердің қалай әзірленуіне және іске 

асырылуына байланысты. Осы түрғыдан, шешім қабылдау процесін зерттеудің 

өзектілігі айқын көрініс табады. 

Зерттеу пәні инновациялық менеджменттің даму заңдылықтары және 

олардың басқару шешімдерін қабылдау процесіне әсері болып табылады. 

Зерттеудің міндеттері инновациялық менеджмент негізінде басқару шешімдерін 

қабылдаудың теориялық аспектілерін зерделеу, және соның негізінде өз 

ұстанымымызды қалыптастыру, инновациялық менеджмент негізінде басқару 

шешімдерін қабылдау технологиясының мәнін оқырманға жеткілікті деңгейде 

жеткізу болып табылады.  

Ұйымның әлеуетін арттыру арқылы оның тиімді дамуына ықпал ететін 

басқару әдістері мен технологиялары ерекше маңызға ие. Бәсекелестік бүгінгі 

күні қызметтер мен технологиялардың дәстүрлі салаларынан бизнес-модельдер 

мен басқару жүйелері арасындағы бәсекелестік саласына көбірек ауысуда. 

Бизнесте және басқаруда стандартты емес шығармашылық идеялар мен 

шешімдерді қолдану бәсекелестік күрес қарқындылығының күрт артуымен 

байланысты. Осылайша, компаниялар нарыққа жаңа өнімдер шығарады, яғни 

тауарлардың өмірлік циклінің қысқаруы орын алады, осыдан бәсекеге 

қабілеттілікті сақтау үшін жаңалықтардың тез пайда болуын ынталандыру 

қажеттілігі туады. Осы тұста «инновация», «инновациялық менеджмент», 

«басқару шешімдерін қабылдау» түсініктеріне толталғанымыз дұрыс болар. 

Әлемдік экономикалық әдебиетте "инновация" ұғымы жоғары тиімділікке ие 

жаңашылдық ретінде түсіндіріледі. «Инновация» ұғымын түсіну үшін 1-кестеде 

келтірілген бірнеше авторлардың анықтамаларын қарастыруға болады: 

 

 

 

 

 

 

 

Кесте 1 Авторлардың инновация терминіне берген анықтамалары 
Авторлар Анықтама мазмұны 

Я. Кук, П. Майерс Идеядан нарықта іске асырылатын дайын өнімге дейінгі толық 

процесс. 

Б. Твисс Өнертабыс немесе идея экономикалық мазмұнға ие болатын 

процесс. 

Д. Месси, П. 

Квинтас, Д. Уилд 

Зерттеу, жобалау, әзірлеу және жаңа өнім, технология немесе жүйе 

өндірісін ұйымдастыру сияқты қызмет түрлерін қамтитын процесс. 

А. В. Сурин, О. П. 

Молчанова 

Жаңа немесе жетілдірілген өнім немесе технология түрінде іске 

асырылған, іс жүзінде қолданылатын және белгілі бір 

қажеттіліктерді қанағаттандыруға қабілетті шығармашылық 

қызметтің соңғы нәтижесі. 

Ескертпе – [4] ақпарат көзі негізінде автормен құрастырылған 

 

 Бұл анықтамалар түрліше болғанымен, олардың барлығы «инновация» 

терминінің мәнін ашып көрсетуге лайықты деп есептейміз. 

"Инновация" термині мен түсінігін жаңа экономикалық санат ретінде ХХ 

ғасырдың бірінші онжылдығында австриялық ғалым Йозеф Шумпетер (1883 – 

1950 жж.) ғылыми айналымға енгізді. «Экономикалық даму теориясы» атты 

еңбегінде (1911) Й. А. Шумпетер алдымен «жаңа комбинациялар» мәселелерін 

қарастырды және инновацияның толық сипаттамасын берді. Кейінірек "жаңа 

комбинация" термині "инновация" терминіне ауыстырылды. Й.А. Шумпетер 

келесілерге негізделген комбинациялардың түрлерін ерекшелеп берді: 1) жаңа 

материалдар мен компоненттерді қолдануға; 2) жаңа процестерді енгізуге; 3) 

жаңа нарықтарды ашуға; 4) жаңа ұйымдық нысандарды (басқарушылық 

инновациялар деп аталатын) енгізуге. Осы анықтамаға сәйкес, инновациялар – 

бұл екі дүниенің, атап айтқанда техника мен бизнес әлемінің бір мезгілдегі 

көрінісі[3].  

«Инновациялық менеджменттің» мәніне келсек, инновациялық 

менеджмент инновациялық үрдістерді басқарудың принциптері мен әдістерінің, 

құралдарының жиынтығы болып табылады[1]. Шын мәнінде, инновациялық 

менеджмент кәсіпорынның және оның өнімінің бәсекеге қабілеттілігінің өсуіне 

әкелетін өзгерістерді басқару, инновация негізінде дамуды басқару болып 

табылады. Басқару үрдісінің нәтижесі көбінесе кәсіпорында қолайлы 

инновациялық климатты қалыптастыруға немесе нақты инновациялық 

жобаларды іске асыруға бағытталған нақты басқару шешімдерінде көрініс 

табады. «Басқару шешімі» ұғымын қарастыратын болсақ, басқару шешімі 

кәсіпорындағы менеджменттің тиімді тұжырымдамасын әзірлеу мен іске 

асырудың басты құралдарының бірі болып табылады [2]. Басқару шешімі — 

бұл талдау, болжау, оңтайландыру, экономикалық негіздеу және 

менеджменттің нақты мақсатына жету үшін көптеген нұсқалардан балама 

таңдау нәтижесі. Олай болса, «инновациялық менеджмент» пен «басқару 

шешімі» ұғымдарына қатысты келтірілген анықтамалар мен сипаттамалардан 

«инновациялық менеджмент негізінде басқару шешімдерін қабылдау» ұғымына 

мынадай түсініктеме бергіміз келеді: «Инновациялық менеджмент негізінде 

басқару шешімдерін қабылдау – ұйым басшысымен инновациялық үрдістерді 

басқарудың принциптері мен әдістерінің, құралдарының негізінде жүзеге 

асырылатын балама шешім нұсқаларының арасынан тиімді, негізделген 

шешімді таңдау». Неғұрлым тиімді басқару шешімдерін қабылдау үшін 

басқарудағы инновация түрлерін жіктеу маңызды деп есептейміз (2-кесте). 

 
Кесте 2 Ұйымдастырушылық басқару жүйесіндегі инновация түрлерін 

жіктеу 
Инновация көзі Басқарудағы инновация түрлері 

1. Менеджмент 

саласындағы идеялар 

1.1. Ұйымдастырушылық басқару жүйесінде жаңа идеяларды, 

инновациялық жобаларды әзірлеу. 

1.2. Ұйымдастырушылық басқару жүйесіндегі ғылыми-зерттеу 

қызметі (benchmarking, өндірістік зерттеу) 

2. Технологиялар және 

басқару әдістері 

2.1. Басқарудың жаңа немесе қолданыстағы әдістері мен 

тәсілдерін, менеджмент саласындағы ІТ, басқару процесін 

бағдарламалық қамтамасыз ету және т. б. әзірлеу.  

2.2. Ұйымдастырушылық басқару жүйесіне инновацияларды 

енгізудің қолданыстағы технологиялары мен әдістерін таңдау. 

3. Басқару процесі 3.1. Ұйымдастырушылық басқару жүйесінде технологиялары 

үнемі жетілдіру мен жекелеген инновацияларды жүзеге асыру. 

3.2. Инновациялардың тиімділігін өлшейтін жаңа жетілдірулер 

көзі ретінде ұйымдастырушылық басқару жүйесінің жұмыс 

тәжірибесін зерделеу. 

4. Ұйымдастырушылық 

басқару жүйесіне 

қойылатын талаптар 

4.1. Мүдделі тұлғаларды анықтау, олардың негізгі 

қажеттіліктерін анықтау және басшылық әрекеттерінің 

талаптарға сәйкестігін бағалау. 

4.2Ұйымдастырушылық басқару жүйесіндегі инновациялардың 

нәтижелерімен, экономикалық тиімділіктермен және басқа да 

артықшылықтармен мүдделі тараптардың қанағаттану дәрежесін 

өлшеу. Ұйымдастырушылық басқару жүйесіне қойылатын жаңа 

талаптарды нақтылау. 

Ескертпе – [6] ақпарат көзі негізінде автормен құрастырылған 

 

Басқару жүйесіндегі инновацияларды жіктеу инновациялық басқару 

қызметінің түрлерін бөліп қана қоймай, сонымен қатар инновациялық 

қызметтің ықтимал түрлерін анықтау, неғұрлым тиімді басқару шешімдерін 

қабылдау, басқарудағы олқылықтарды жою құралы ретінде әрекет ете отырып, 

инновацияларды жобалауға мүмкіндік береді [6]. 

Басқарудың ұйымдық жүйесінің инновациялық қызметке қабілеттілігін 

қамтамасыз ету ең алдымен шешімдерді қабылдау алгоритмдерімен және 

басқарудың ұйымдық жүйесінің бизнес-моделімен айқындалады. Әлбетте, 

әртүрлі қасиеттері бар шешімдер үшін оларды қабылдаудың әртүрлі 

алгоритмдері болуы тиіс. Төменде келтірілген алгоритм ұйымның 

инновациялық сезгіштік қабілетін арттыруға және инновацияларды іс жүзінде 

қолдануға бағытталған, инновациялық шешімдерді тиімді әзірлеудің логикалық 

бірізділігін көрсетеді.  

Басқару жүйесінің инновациялық шешімдерді қабылдау рәсімдерінің 

реттілігі келесі кезеңдерден тұрады:  

Бірінші кезең – бұл инновациялық сезімталдық және жүйенің жұмыс 

істеуін бақылау, оның ішкі және сыртқы орта элементтері арасындағы өзара 

байланыс – бұл инновациялық жүйенің ұйымдастырушылық-басқарушылық 

шешімдерін қабылдау үшін ақпарат жинауды көздейтін кезең. Инновациялық 

ұйымның жалпы жүйелік қабылдағыштығы шешімдер қабылдау және жаңа 

қажеттіліктер мен өткізу нарықтарын анықтау үшін ақпараттық өрісте 

инновацияларды, жүйенің жұмыс істеуінің өзгерістері мен проблемаларын 

анықтауға бағытталуы тиіс.  

Екінші кезең алынған ақпаратты өлшеумен, инновациялардың бизнес 

нәтижелеріне әсерін, жүйенің, нарықтың проблемаларын анықтаумен 

байланысты. Бұл зерттеу қызметінің нәтижелері, бенчмаркинг, өнеркәсіптік 

барлау, жаңа технологиялар немесе қолданыстағы технологиялардың, 

әдістердің, нарықтардың, тауарлардың, қызметтердің жаңа қосымшалары, 

патенттік қорлардан және т.б. деректер болуы мүмкін. Құрылымдалған ақпарат 

келесі кезең үшін қажет – проблемалар, инновация көздері туралы ақпаратты 

концептуалды толық талдау, жүйенің мүмкіндіктері туралы жаңа білімді құру. 

Жағдайды егжей-тегжейлі талдау қайшылықтар мен мүмкіндіктердің тұтас 

спектрін анықтауға мүмкіндік береді. Олардың ішінде ең бастысы, істің 

қанағаттанғысыз жағдайы ойластырылған проблемалық жағдайды құрайды.  

Келесі үшінші кезең, алға қойылған міндеттерді салыстыру, 

пайдаланылатын әдістерді зерттеу және бұрын байқалған салдарларға ұқсас 

болжау тұрақты негізде шешімді әзірлеумен тікелей байланысты. Шешімнің 

өлшеу принципі инновациялық қызметтің тиімділік критерийлерін әзірлеу 

кезеңінде іске асырылады. Өлшемдер оларға ұқсас мақсаттарға барынша сәйкес 

келуі тиіс. Мүмкін болатын тұжырымдамалық баламаларды таңдау – бұл 

инновацияларды табу тәсілі. Мінез-құлық нұсқаларының тұжырымдамалық 

баламалылығы және басқарушылық әсердің индикативтік сипаты 

қабылданатын шешімдердің бірегейлігін, тиімділігін және өзектілігін 

қамтамасыз етеді. 

Элементтің жаңа күйін, жүйедегі ықтимал өзгерістерді модельдеу 

шешімді әзірлеу кезеңі ғана емес, сонымен қатар инновациялық жүйені 

ұйымдастырушылық басқарудың қажетті функциясы болып табылады. 

Модельдің жұмыс істеуін қамтамасыз ететін үш негізгі талаптарды бөліп 

көрсетуге болады: инерциондық, яғни құрылатын модельдің қоршаған ортамен 

келісуінің жеткілікті дәрежесі, модельдің қарапайымдылығы мен барабарлығы. 

Нарықты тестілеу нақты инновациялық өнімді немесе қызметті тұтынушыға 

таныстырады. Оның мақсаты – инновация туралы тұтынушыдан кері байланыс 

алу. Қабылданған шешімді бағалау және тексеру кезеңінде қабылданған 

шешімнің тиімділігі модельдің жоғарыда көрсетілген жұмыс істеу өлшемдеріне 

сәйкес бағаланады. Шешімдерді қабылдау, оларды қалыптастыру және 

орындаушыларға жеткізу, сондай-ақ шешімдердің орындалуын бақылау – бұл 

шешімдердің ақпараттылық, сабақтастық және мақсаттылық қағидаттарын 

тікелей іске асыру. Мақсатты түзету – бұл рефлексия негізінде жүйеге бұрын 

жинақталған тәжірибе негізінде жаңа қасиеттер мен сапаларды генерациялауға 

мүмкіндік беретін мақсатты жүйенің кері байланыс ілмегі. Осылайша, 

жоғарыда көрсетілген ұйымдастырушылық басқару жүйесінде инновациялық 

шешімдерді қабылдау алгоритмі оның негізінде ұйымдастырушылық басқару 

жүйесімен шешімдерді әзірлеудің жеке рәсімдерін құруға, сондай-ақ олардың 

инновацияларды әзірлеу және енгізу үшін кемшіліктері мен әлеуеті бар-жоғын 

бағалауға мүмкіндік береді [5]. 

Қазіргі уақытта инновацияларды әзірлеу және коммерцияландыру 

тәсілдерінің күрделілігі, жаңа технологиялардың кәсіпорындар қызметінің 

шаруашылық нәтижесіне әсері, ал ең бастысы – мүдделі тараптардың саны 

нарықтардың дамуына, бәсекеге қабілеттіліктің күшеюіне, сондай-ақ барлық 

жаңа білімнің пайда болуына қарай ұлғаюын жалғастыруда. Ғылыми-зерттеу 

әзірлемелерін коммерциялық мақсатта табысты енгізу және пайдалану үшін 

алғашқы кезеңде зертхананы ұйымдастыру және оның басшылығына 

тәжірибелі ғалымды қою жеткілікті болды. Бүгінде инновациялық даму 

ғалымдар мен өнертапқыштардың білімдерімен шектелмеген. Заманауи 

тұтынушыларға жаңа білім ғана емес, жаңа мүмкіндіктер мен жаңа пайда 

қажет. Сондықтан, кәсіпорындардың тұрақты дамуы мен бәсекеге 

қабілеттілігінің негізі қазіргі кезеңде құрылған нақты инновациялық ортаның 

мүмкіндіктерін практикада пайдалану қабілеті, инновациялық менеджментті 

дамыту, нақты мәселелерді шешудің дәстүрлі емес жолдарын, әдістері мен 

құралдарын іздеу болып табылады. 

Сонымен, жоғарыда айтылғандарды қорытындылайтын болсақ, ұйымда 

инновациялық менеджмент негізінде басқару шешімдерін қабылдау 

технологиясы бәсекелестікке төтеп берудің негізгі кілті болып табылады. Ұйым 

басшысы басқару шешімдерін қабылдауда шешілуі тиіс мәселенің табиғатына 

байланысты түрлі алгоритмдермен жүзеге асыруы тиіс, сөйтіп ол ұйымның 

нарықта қысқа мерзімді емес, ұзақ мерзімді жұмыс істеуіне мүмкіндік жасайды. 

Кері жағдайда, оның салдары оң әсер бермеуі ғажап емес. 

ШАҒЫН ЖӘНЕ ОРТА КӘСІПОРЫНДАҒЫ САЛЫҚТЫҚ ЕСЕП 

САЯСАТЫНЫҢ ТЕОРИЯЛЫҚ АСПЕКТІЛЕРІ 

 

Несіпбай Олжас Мұратұлы,магистрант 1 курс 

ЕНУ,Нұр-сұлтан,Казақстан 

 

Аннотация. В данной статье описывается, как была раскрыта налоговая 

учетная политика в организации, и мнения разных авторов об этом термине. 

Аңдатпа.Бұл мақалада ұйымдағы салық есеп саясаты ашылып көрсетіліп 

және бұл термин жөнінде әртүрлі авторлардың пікірі жазылған 

Abstract.This article describes how the tax accounting policy in the 

organization has been disclosed and the opinions of different authors about this term. 

 

Ключевые слова. Рыночные отношения. Налоговая учетная политика. 

Налоговый кодекс. Налоговый учет. Налоговая база. Отчетный период. 

Кілт сөздер.Нарықтық қатынастар.Салықтық есеп саясаты.Салық 

кодексі.Салықтық есеп.Салық базасы.Есептік кезең.  

Keywords. Market relations. Tax accounting policy. Tax code. Tax 

accounting. The Tax base. Reporting period. 

 

Кіріспе.Қазақстанның нарықтық қатынастарға көшуіне орай, 

мемлекет,шағын орта өнеркәсіпті дамуты қажет екенін сезіне 

бастады.Сондықтан салықтық есеп саясатын дамыту маңызды рөл атқарды. 

Салықты қоғамда болып жатқан экономикалық үдерістерге ғана емес, сондай-

ақ әлеуметтік үдерістерге әсер ету құралы ретінде қолданып, ол негізгі 

реттеуіштердің біріне айналды.Соған орай салықтық есеп саясаты деген 

терминді ашып көрсету маңызды. 

ҚР Салық кодексінің 190 б. сәйкес, «Бухгалтерлік есеп және қаржылық 

есептілік туралы» Қазақстан Республикасының Заңына сәйкес бухгалтерлік 

есеп пен қаржылық есептілік үшін жауапты емес салық төлеушінің салықтық 

есепке алу саясатын қоспағанда, салықтық есепке алу саясаты есеп 

саясатындағы бөлек бөлімге енгізілуі мүмкін, қаржылық есептіліктің 

халықаралық стандарттарына және Қазақстан Республикасының бухгалтерлік 

есеп және қаржылық есептілік туралы заңнамасының талаптарына сай 

әзірленген [1]. 

Бухгалтерлік және салық есебі бойынша заманауи әдебиеттерде салықтық 

есеп саясатының «кәсіпорын тарапынан таңдалған салық есебін жүргізудің 

жиынтығы ретінде» берілген анықтамасы басым түседі.  


